Tasdawit n Bgayet
Tasga n yidles d tutlayt n Tmaziɣt

Aseggas asdawan 2021- 2022
Aswir: Aseggas wis 3.
Almud: Imussuyen iseklanen. 
Taselmadt: BENALLAOUA Anissa .
Aseɣti n ukayad n umesḍis amezwaru (S1) 
1-S wacu i d-yesnekway umussu aseklan adasil-is? Segzi-t-id.    (04)
-Yesnekway-d umussu aseklan adasil-is s umeskan. Aneggar-a  d aḍris yecban tabrat, tazwart , adlis atg ; ideg d-ssegzayen yimyura n umussu imenzayen iɣef bedden. Amezwaru i d-ibanen deg umezruy aseklan d win i d-yura Du Bellay, deg useggas1549, isemma-yas « Défense et illustration de la langue Française » . Maca s wudem unsib d « Ameskan n uẓruzamul » i yettuneḥsaben d amezwaru, aya almend n yisem-is yakan. Ameskan-a d win i d-yura J. Moréas, deg uɣmis « Le figaro », ass 18/09/1896. 
2-Talsawit d amussu yerran azal unnig i umdan. Tiktiwin-is timezwura frurint-d deg tmurt n Telyan (Italie). Ini-d ayɣer i d-yella waya di tmurt-a, mačči anda-nniḍen?  (06)  
-Llant kraḍ n tmental i yeǧǧan talsawit ad tbin-d ,deg tmurt n Telyan:

1-Leqdic n Pétrarque (2)
Pétrarque d yiwen n umussnaw yerran tamawt i usekles yellan ɣef yidɣaɣen n temdint n “Rome”. Am wakken yettnadi ad yettunef wazal  yiḍrisen iqburen s tezrawt n tadra-nsen imi ttekkin deg tgemmi tadelsant n talsa s umata.
2-Aɣelluy n tgelda tabiẓantit (2)
Deg useggas 1453, teɣli tgelda tabiẓantit ɣef ufus n Yitturkiyen. Aya yegla-d s trewla n waṭas n yimussnawen seg temdint n “Constantinople”,  “Isṭanbul” n tura, ar tmurt n Telyan. Imussnawen-a wwin yid-sen ayen akk sεan d agerruj ladɣa irusfusen akked yidlisen. Maḥsub glan s waṭas n tmussni.
3-Tallelt n twaculin timerkanttiyin (2) 
Deg tmurt n Telyan, aṭas n twaculin timerkantiyin rrant azal d ameqqran i tussna. Dɣa fkant akk ttawilat i ilaqen i yimussnawen akken ad snernin leqdicat-nsen , yerna deg taɣulin yemgaraden. Amedya tawacult  n “Laurent de Médicis” , deg temdint n Florence.
 3-“Victor Hugo” d yiwen n umaru yettwassnen aṭas. 
-Anwa amussu ideg d-yufrar?

- Victor Hugo yufrar-d deg umussu arumansi.(2)
-Dacu-ten yimenzayen iɣef ibedd umussu-ya?

-Tarumansit tbedd ɣef yimenzayen-a:

1- Tilelli (1,5)
Ameskar d ilelli,  ur ireggel ara tiktiwin-is s yisuḍaf i d-sersen yiklasikiyen am usaḍuf n 3 tayunin acku yes-sen ur ssawaḍen ara ad d-seknen timetti yettbeddilen yal tikkelt.
2-Azal n yiman (1,5)
Ameskar ila azref akken ad yessezwir iman-is ɣef tmetti, yezmer ad d-yessenfali ɣef ayen akk i t-yerzan :  tiktiwin-is, timuɣliwin, afrayen d yiḥulfan-is ladɣa mi ara yilin deg tegnit n lḥers d usḥissef.

3-Tixutert n umezruy d ugama (1,5)
Irumansiyen rran azal i umezruy imi t-ttwalin d taεwint n tmussni, am wakken i fkan azal meqqren i ugama imi yes-s i d-tettbin ṭbiεa n umdan.

4- Asugen (1,5)

Tikwal,  irumansiyen ttnadin tifrat i wuguren s usugen d usirem. Yes-sen daɣen regglen i yiɣeblan n tillawt.
-Ader-d sin n yidlisen seg wayen yura.

-Seg wayen yura Victor Hugo: (2)
-“Hernani” (1830)

-“Notre - Dame de Paris” 1831

-“ Les Contemplations” 1856

“ Les Misérables” 1862.

